
         Isinasaad sa Batas Republika 8293, Seksiyon 176 na: Hindi maaaring  magkaroon ng karapatang-
sipi sa anumang akda ang Pamahalaan ng Pilipinas.  Gayunpaman, kailangan muna ang pahintulot ng 
ahensiya o tanggapan ng  pamahalaan na naghanda ng akda kung ito ay pagkakakitaan. Kabilang sa 
mga  maaaring gawin ng nasabing ahensiya o tanggapan ay ang pagtakda ng kaukulang  bayad.    
              

         Ang mga akda (kuwento, seleksiyon, tula, awit, larawan, ngalan ng produkto o  brand name, tatak 
o trademark, palabas sa telebisiyon, pelikula, atbp.) na ginamit sa  modyul na ito ay nagtataglay ng 
karapatang-ari ng mga iyon. Pinagsumikapang  matunton ang mga ito upang makuha ang pahintulot sa 
paggamit ng materyales.  Hindi inaangkin ng mga tagapaglathala at mga mayakda ang karapatang-aring 
iyon.  Ang anumang gamit maliban sa modyul na ito ay kinakailangan ng pahintulot mula  sa mga orihinal 
na may-akda ng mga ito.     
           

            Walang anumang parte ng materyales na ito ang maaaring kopyahin o ilimbag  sa anumang 
paraan nang walang pahintulot sa Kagawaran.    

                 Alamin  

  
Ang modyul na ito ay binuo at isinulat para sa inyo. Layunin nitong matulungan ka 

upang malaman mo kung paano pa ba maitataguyod ng mamamayan ang kaunlaran ng 

bayan, ano-ano ang bahaging ginagampanan ng mamamayan upang umunlad ang 

bansa.  

  

Pagkatapos mapag–aralan ang modyul na ito,inaasahang ikaw ay:  

  Makasusuri ang bahaging ginagampanan ng mga mamamayan sa pagtaguyod 

ngkaunlaran ng bansa.   

  
   

Balikan  

   

Panuto: Basahin ang mga sumusunod. Isulat ang titik ng tamang sagot.  

Pagsasagawa ng paligsahan sa pagpipinta ng mga batang lansangan.  

A. Kalikasan                            

B. Kalusugan   

C. Edukasyon  

D. Pampalakasan  

2. Pagsasagawa ng libreng operasyon para sa mga may biyak na labi.  

A. Kalikasan                            

B. Kalusugan  

C. Edukasyon  

D. Pampalakasan    

3. Pagbubuo ng liga para sa palaro sa inyong barangay.  

A. Kalikasan                             

B. Kalusugan   

C. Edukasyon  

D. Pampalakasan  

    

 

 

  



 

4. Pagsama sa pagtatanim ng maliliit na puno sa Sierra Madre.  

A. Kalikasan                              

B. Kalusugan  

C. Edukasyon  

D. Pampalakasan  

5. Pagpunta sa komunidad ng mga Mangyan upang maranasan ang pangaraw-araw nilang 

pamumuhay at makatulong sa kanila.  

A. Kalikasan                              

B. Kalusugan   

C. Edukasyon  

D. Pampalakasan  

  Ano –ano ang katangian ng isang maunlad na bansa? Paano maita-taguyod ng mga 

mamamayan ang kaunlaran ng bansa?  

         Ang kaunlaran ng bansa ay nakabatay sa kasaganaan ng mga mama-mayang bumubuo 

nito. Itinuturing na maunlad ang isang bansa kung pantay-pantay ang pagturing sa 

mamamayan at maayos ang pagpapatakbo ng lipunan. Kung pantay ang turing sa lahat, 

walang aabuso sa karapatan at kapangyarihan. Wala ring mapag-iiwanan ng mga yaman at 

benepisyo na kadalasang sanhi ng krimen na malaking hadlang sa pagbabago at pag-unlad. 

Kaalinsabay nito, ang kaunlaran ng bansa ay maibabatay sa kakayahan nitong guminhawa 

ang pamumuhay mula sa kahirapan tungo sa kasarinlan ng bawat isa.   

Isa pang katangian ng maunlad na bansa ay ang pagkakaroon ng angkop at  

sapat na serbisyong panlipunan. Liban sa edukasyon, pabahay,kalusugan seguridad, 

komunikasyon,at transportasyon, mahusay rin na makapagtalaga ang pamahalaan ng mga 

ahensiyang tutugon sa pangmabilisan at natatanging pangangailangan ng mga mamamayan 

sa isang takdang panahon. Maunlad ang bansa kung ang mga serbisyong ito ay naipapatupad 

at naipaaabot sa nakararaming bilang ng mamamayan.  

Sa isang banda, itinataguyod ng mamamayan ang maunlad na lipunan sa  

pamamagitan ng iba’t-ibang gawain.  

  

Paglinang ng sariling katalinuhan at kakayahan.  

Katulad ng nabanggit na, binubuo ang lipunan ng mga indibiduwal.Makakabuting 

linangin ng bawat isa ang sariling galing at talento hindi lamang para sa sarili kundi para sa 

bayan.  

  

Pagiging produktibo.Maging malikhain at maabilidad upang matustusan ang sariling 

pangangailangan at makatulong sa iba. Hindi kailangang humingi palagi ng awa,  

  

Aralin 

7  

Pagpapahalaga ng Mamamayan sa  

Pagtataguyod ng Pambansang 

Kaunlarin  

  
  
  

Suriin   
  



4  

  

mamalimos,o umasa sa iba upang makamit ang kasaganahan. Kung ang bawat isa ay 

marunong humanap ng sariling pagkakakitaan, magiging madali ang pag-unlad ng bayan.  

  

Pagmamahal sa bansa at kapuwa Pilipino.Ang pagtutulungan ay susi sa kaunlaran. Kung 

ang bawat Pilipino ay susuporta sa isa’t isa at hindi maglalamangan, magiging masagana ang 

ating bayan. Isa sa pinakakonkretong halimbawa nito ang pagtangkilik sa mga produktong 

Pilipino. Liban sa malaki ang maitutulong nito sa pagbawas sa kahirapan, 

nakapagbibigaykita at trabaho pa ito para sa ating mga kababayan.  

  

Pagtulong sa pagtigil ng katiwalian at maling gawain sa pamahalaan.Pinamamahalaan at 

pinamumunuan ng mga kabilang sa pamahalaan ang kabang bayan, polisiya, at iba pang 

mga batayang serbisyo para sa bayan. Marapat lamang na tiyaking tapat at mahusay ang 

ating mga pinuno nang sa gayon ay magiging maayos ang takbo ng ating lipunan.  

  

Pagsunod sa mga batas.Binuo ang mga batas upang pangalagaan ang ating kapakanan 

buhay, at ari-arian. Kung hindi igagalang ang batas, magugulo ang kaayusan sa ating bayan. 

Maging ang seguridad sa payapa at matiwasay na buhay ay maitataya. Marapat na sundin 

ito sa ikatatahimik, sagana, at maayos na paninirahan sa ating bayan.  

  

Pangangalaga sa kapaligiran at pamanang lahi.Inihahandog ng kalikasan ang lahat ng 

batayang pangangailangan upang mabuhay ang tao. Marapat lamang na pangalagaan ito sa 

pamamagitan ng pagtitipid,pagpigil sa polusyon, paghihiwalay ng basura, at pagre-recycle. 

Ang ating pamanang lahi ay ating pagkakakilanlan at tayo ay tagataguyod ng pambansang 

dangal at kasaysayan. Marapat na kilalanin at ingatan ito hanggang sa susunod na mga 

salinlahi.  

  

Pag-iingat sa mga pampublikong gamit at lugar.Pangalagaan  ang mga gusali at 

impraestruktura tulad ng mga kalsada at tulay,paliparan,at ospital na galing sa pagsisikap 

sa trabaho at pagpupunyagi sa kabuhayan ng mga Pilipino.Bilang mga paraan sa pag-unlad 

ng ekonomiya at kabuhayan, pag-ingatan ang mga ito at iwasan ang maling paggamit at 

kapabayaan.  

  

  

  



5  

  

 Pagyamanin     
Sagutin ang mga sumusunod na tanong. Isulat ang inyong sagot sa iyong sagutang papel.  

  

1. Ano ang mga katangian ng isang maunlad na bansa?  

  

2. Kailan natin masasabi na maunlad ang isang bansa?  

  

3. Paano maitataguyod ng mamamayan ang kaunlaran ng bansa?  

  

4. Magbigay ng mga paraan ng pagtataguyod ng kaunlaran ng bansa.  

  

5. Bakit mahalaga  ang bahaging ginagampanan ng mamamayan sa pag-unlad ng bansa?  

   

  

  

  Gawain  
  

Panuto: Suriin ang mga pangungusap na nagsasaad ng pagiging maunlad ng isang 

bansa. Isulat ang inyong sagot sa sagutang papel.  

  

1. May mga nakatapos sa pag-aaral na umalis ng bansa upang manilbihan sa ibang 

bansa.  

  

2. Walang krimen na naitala sa loob ng isang buwan.  

  

3. Hindi nakikinig sa Pangulo ng bansa at hindi sinusunod ang mga batas.  

  

4. Naaabuso  ang mga likas na yaman.  

  

5. Maraming dayuhan ang dumadalaw at namumuhunan sa ating bansa.  

  

6. Laganap ang rebelyon at krimen sa mga lalawigan.  

  

7. Sapat at makatuwiran ang kinikita ng mga tao.  

  

8. Masaya ang nakararaming mamamayan na nanunungkulan sa pamahalaan.  

  

9. Ang mga 15 taong gulang na kabataan pababa ay pinagtatrabaho.  

  

10. Marami ang bilang ng hindi nakababasa at nakasusulat.   

      Isaisip  

  

 

  

    Tayahin  

  

Basahing mabuti at suriin ang mga bawat gawain na itinataguyod ng 
mamamayan ang maunlad na lipunan. Piliin ang iyong sagot sa kahon. Isulat ang 
titik ng tamang sagot sa sagutang papel 

A. Paglinang ng sariling Katalinuhan at Kakayahan.  

B. Pagiging produktibo.  

C. Pagmamahal sa bansa at kapuwa Pilipino.  

D. Pagtulong sa pagtigil ng katiwalian at maling gawain sa pamahalaan.  

E. Pagsunod sa mga batas.  

F. Pangangalaga sa kapaligiran at pamanang lahi.  

G. Pag-iingat sa mga pampublikong gamit at lugar.  

  



 

  

  

1. Pinamumunuan ng mga kabilang sa pamahalaan ang kabang 

bayan,polisiya at iba pang mga batayang serbesiyo para  sa bayan.  
  

2. Maabilidad upang matustusan ang sariling pangangailangan at 

makatulong sa iba.  
  

3. Linangin ng bawat isa ang sariling galing at talento hindi lamang sa 

sarili kundi para sa bayan.  
  

4. Ang pagtutulungan ay susi sa kaunlaran.  

  

5. Igagalang ang batas, walang gulo at maayos ang bayan.  
  

6. Pangalagaan ang mga gusali at impraestruktura ng pamahalaan.  
  

7. Paghihiwalay ng mga basura.  
  

  

Panuto: Basahin ang mga sumusunod na tanong.Isulat ang sagot sa inyong 
sagutang papel.  
  

8. Bakit mahalaga ang bahaging ginagampanan ng mamamayan sa pag-

unlad ng bansa?  

  

  

9. Paano maitataguyod ng mga mamamayan ang kaunlaran ng bansa?  

  

  

10. Paano ka magiging produktibong mamamayan?  

Karagdagang Gawain  

   

Umisip ng isang pahayag na nagpapakita ng pagtataguyod ng mamamayan 

sa kaunlaran ng bansa.Bumuo ng fish organizer kung saan nakasulat sa itaas na 

tinik kung paano ito maisasagawa. Sa ilalim naman isulat kung ano ang mga 

dapat  iwasan upang hindi maging hadlang sa kaunlaran ng bansa.  

